
Qorti tal-Magistrati (Malta) 

Bhala Qorti ta’ Gudikatura Kriminali 

Magistrat Dr Claire L. Stafrace Zammit B.A., LL.D. 

 

 

Ir-Repubblika ta’ Malta 

[Dr Cynthia Tomasuolo] 

[Spettur Kylie Borg] 

 

vs 

 

John Junior Pace 

 

Kumpilazzjoni Numru:722/2023 

 

Illum, 27 ta’ Gunju, 2024 

 

Il-Qorti; 

 

Rat l-akkuza migjuba kontra John Junior Pace detentur tal-karta 

tal-identità bin-numru 0530195M akkuzat talli talli bejn ix-xahar 

ta’ April 2023 u Gunju 2023, kif ukoll fix-xhur ta’ qabel, fil-Gzira 

u/jew f’bnadi ohra f’Malta, b’diversi atti maghmula minnu, ukoll 

jekk fi zminijiet differenti, u li jiksru l-istess dispozizzjoni tal-ligi, 

u li gew maghmula b’rizoluzzjoni wahda, talli: 

1. Ippartecipa f’attivitajiet sesswali ma’ persuna ta’ taht is-

sittax (16)-il sena ossia ma’ -Omissis-, imwielda fil--

Omissis-; 

Artikolu 204C tal-Kap. IX tal-Ligijiet ta’ Malta; 

 

Il-Qorti giet mitluba sabiex barra milli tapplika l-piena skond il-

ligi, tapplika wkoll il-provvedimenti tal-Artikoli 383, 384 u 385 

tal-Kap 9 tal-Ligijiet ta’ Malta, sabiex tipprovdi ghas-sigruta’ tal-

persuna hawn fuq imsemmija. 

 

Il-Qorti giet mitluba wkoll li tohroġ Ordni ta’ Protezzjoni ai 

termini tal-Artikolu 412(C) tal-Kap 9 tal-Ligijiet ta’ Malta, kemm 

waqt il-mori tal-kawza kif ukoll f’kaz ta’ htija ma’ kull piena li 

l’Qorti jidrilha xierqa. 

 

Il-Qorti giet mitluba sabiex f’każ ta’ htija barra milli tapplika l-

piena skond il-Ligi, tordna lill-hati jhallas l-ispejjez li ghandhom 

x’jaqsmu mal-hatra tal-esperti skont l-Artikolu 533(1) tal-

Kapitolu IX tal-Ligijiet ta’ Malta, kif ukoll tordna li s-sentenza tigi 

registrata ai termini tal-Artikolu 6(2) tal-Kapitolu 518 tal-Ligijiet 

ta’ Malta; 

 

Rat id-dokumenti; 

 

Semghet il-provi; 

Rat l-Artikoli indikati 204C, 383, 384, 385, 412C, 533(1) tal-

Kapitlu 9 tal-Ligijiet ta’ Malta u 6(2) tal-Kapitolu 518 tal-Ligijiet 

ta’ Malta. 

 

Rat l-ammissjoni tal-imputat ghall-akkuza kif dedotta kontrih u 

l-konferma ta’ tali ammisjoni wara li nghata z-zmien opportun 

sabiex ikun jista’ jirregola ruhu; 

 

Ghal dawn il-motivi u wara li rat l-Artikolu 204C(1) tal-Kapitolu 9 

tal-Ligijiet ta’ Malta fuq ammissjoni, issib lill-imputat John Junior 

Pace hati tal-akkuza kif dedotta kontrih u fuq skorta tas-

sentenza Pol vs Jake Micallef deciza minn din il-Qorti fl-4 ta’ 

Gunju 2024 bl-applikazzjoni tal-Artikolu 7 tal-Kapitolu 446 tal-

Ligijiet ta’ Malta, il-Qorti qed tpoggih taht Ordni ta’ Probation 

taht ghal tliet (3) snin u liema ordni qieghda tifforma parti minn 

din is-sentenza. 

 

Finlament il-Qorti spjegat fi kliem semplici r-riperkussjonijiet 

jekk din l-ordni ma tigix obduta. 

 

 

_________________________________________ 

Ft./Dr Claire L. Stafrace Zammit B.A., LL.D. 

Magistrat 

 

 

Benjamina Mifsud 

Deputat Registratur 


